
Elorda.info ақпараттық порталы апта сайын өзекті тақырыпқа  
әлеуметтік сауалнама жүргізеді, оған QR-код арқылы дауыс 
беріңіз. Сауалнама нәтижелері сенбілік нөмірде жарияланады. 

Елордада триатлоннан өтетін Азия чемпионатының 
аясында Нұр-Сұлтан қаласы Дене шынықтыру және 
спорт басқармасының қолдауымен әуесқой спортшылар 
арасындағы «TEMIRADAM» кубогы сарапқа салынады.

«TEMIRADAM» КУБОГЫ

Елордада 23-24 шілде аралығында 
U19 және U23 санатындағы спорт-
шылар арасында триатлоннан Азия 
чемпиондары анықталады. Құр-
лық біріншілігі аясында Pro, Age 
Group және TEMIRADAM Challenge 
санатындағы спортшылар мен 
әуесқойлар арасында 1500 метрге 
жүзуден «TEMIRADAM» кубогының 
V кезеңі өтеді.

Азия чемпионатына 15 елдің 
үздік триатлоншылары қатысады.

Құрлық біріншілігінде Қазақстан 
намысын 15 спортшы қорғайтын 
болады. Жасөспірімдер арасындағы 
алғашқы жарыстар (U23 және U17-

19) 23 шілдеде 07:00-де басталады. 
Ал 24 шілде күні таңғы сағат 08:00-де 
әуесқой спортшылар арасындағы 
мықтылар анықталады.

Жарыс маршруттары мына кө-
шелер арқылы өтеді: Бауыржан 
Момышұлы даңғылы (Тоқпанов 
көшесінен Қошқарбаев көшесіне 
дейін) – Сарайшық көшесі (Ба-
уыржан Момышұлы даңғылынан 
М - 1 көпіріне дейін) – Шарль де 
Голль көшесі – Шалқыма көшесі 
(Бауыржан Момышұлы даңғылынан 
М - 1 көпіріне дейін) – Бауыржан 
Момышұлы даңғылы.

4-БЕТ | БІЛІМ

ЖАҢА ОҚУ ЖЫЛЫНА 
ӘЗІРЛІК ҚАЛАЙ?

6-БЕТ | САРАПТАМА

ӨЗІҢ ӨНДІРМЕСЕҢ, 
ЖАТ ЖАРЫЛҚАМАЙДЫ

8-БЕТ | ТАЛАЙҒЫ ТАРИХ

ҚАЗАҚТЫҢ 
КАПИТАЛИСІ

Бұрын айтқанымыздай, 
дерттің қайта күшеюіне 
байланысты дәрігерлердің 
болжамы дәл келіп, елорда
дағы эпидемиологиялық 
ахуал нашарлай түсті. Күні 
кеше елордалық медицина 
өкілдері де брифинг өткізіп, 
бас қаладағы эпидемиоло-
гиялық жағдай «сары аймақ
қа» жақындап қалғанын 
мәлімдеді. 

«ОМИКРОН» 
ОРАЛДЫ МА?

Нұр-Сұлтан қаласы мәсли-
хатының хатшысы Ерлан 
Каналимов елордадағы ба-
лабақша мәселесі туралы 
мәлімет берді. 

МЕМЛЕКЕТТІК 
БАЛАБАҚША 
КӨБЕЙЕДІ

«Соңғы 3 жылда елордада 9208 
орындық 103 балабақша салынып, 
пайдалануға берілді. АМАNАТ партиясы 
елордалық филиалының сайлауалды 
бағдарламасын іске асыру бойынша, 
Жол картасы аясында биыл 2500 
орындық мектепке дейінгі мемлекет-
тік білім беру тапсырысын орындау 
жоспарлануда. Бұл мектепке дейінгі 
жекеменшік ұйымдарға да қатысты. 
Сонымен қатар, тұрғын үй кешендерінің 
бірінші қабаттарында 500 орындық 
мемлекеттік балабақшалардың филиал
дарын ашу жоспарлануда. Мұндай 
іс-шаралар ата-аналардың балаларын 
мектепке дейінгі ұйымдарға орналас
тыру қажеттілігін азайтады. Бүгінгі 
таңда балаларды мектепке дейінгі 
тәрбиемен және оқытумен қамту 1 
жастан 6 жасқа дейінгі 56 212 баланы, 
3 жастан 6 жасқа дейінгі 45 894 бала-
ны құрайды. Сондай-ақ 2022 жылы 8 
балабақшаны, ал 2025 жылға қарай 
барлық мектепке дейінгі ұйымдарды 
заманауи құрал-жабдықтармен жаб-
дықтау жоспарлануда».

3-БЕТ | ЕЛОРДА ТЫНЫСЫ

3

Елорданың тұрғындары көбейген сайын, қаладағы көлік қозғалысы да артып барады. Осы орай-
да Нұр-Сұлтан қаласының әкімдігі жол жөндеу жұмыстарын айрықша назарда ұстап отыр. Бү-
гінгі таңда қаланың бірқатар даңғылдары мен көшелері жөнге келтіріліп, сонымен қатар көпір 
құрылыстарын аяқтау жұмыстары жүргізілуде.

Алтай Көлгінов, Нұр-Сұлтан 
қаласының әкімі:

– Елордада 1 маусымнан бастап 
әлеуметтік, мәдениет, спорт, 
жергілікті полиция қызметі және 
басқа мамандарының жалақысы 
көтерілді. Елорда мекемелерінде 
жұмыс істейтін 4 мыңға жуық 
маман көтерілген жалақымен 
қамтылды. Атап айтқанда, 
әлеуметтік мекемелер, меди-
циналық-оңалту орталықтары, 

кітапхана және басқа орындарда 
жұмыс істейтін, жалақысы төмен 
қызметкерлердің еңбекақысы 
30 пайыздан 50 пайызға дейін 
көбейді.

Мемлекет басшысының тапсыр
масы бойынша осыған дейін 
медицина қызметкерлерінің, 
педагогтердің, коммуналдық 
кәсіпорын қызметкерлерінің 
жалақысы көтерілген болатын. 
Осы бағыттағы жұмыс әрі қарай 
да жалғасады. 

ҚЫЗМЕТКЕРЛЕР 
ЖАЛАҚЫСЫ КӨТЕРІЛДІ 

ЖОЛ БОЙЫНДА 
ҚАУЫРТ ЖҰМЫС

Ілияс Әшімұлы өз ісіне 
мығым, қайырымдылық, 
адамгершілік, жанашырлық, 
кісілік сияқты керемет қасиет-
тердің иесі болатын. Алақандай 
ауылдан шығып, Алатаудай 
мол мұраны арқалаған аға-
мыз шиыршық атқан құлан 
жүйріктей сөз атты керемет-
тің даңғылында талай биікті 
еңсерді. Есіл еңбегі еленбей 
қалған жоқ, бірнеше медальмен, 
КСРО Жоғары Кеңесінің құрмет 
грамотасымен марапатталып, 
«Үздік мәдениет қайраткері» 
медалін иеленді.

Ел басына күн туған қиын-
қыстау кезеңдерде зиялы қауым 
өкілдерінің бір жеңнен қол, 
бір жағадан бас шығарып, 
атқа қонған азаматтарға де-
меу болғаны белгілі. Сондай 
шақта ұлтты ауызбіршілікке 
шақырған, осылайша ел ертеңі 
үшін алаңдаған білімі терең, 
парасаты биік жандардың 
арасында Ілияс Қарағозин де 
жүретін еді.

Ағамыз елге деген пер-
зенттік парызын адал өтеген 
алдыңғы толқын ағалардың 
бірі болды. Өте бауырмал, 
үлкен-кішіні әрқашан сыйлап 
тұратын. Бүкіл білімді көкіре-
гіне жиған халықтың өкілі еді. 
Ешуақытта өзін дараламайтын, 
бөлінбейтін, біріктіре жүретін. 
Рушылдық, жершілдік дертінен 
жүрегі таза болатын. Ілекеңе 
ізгілік, жинақылық пен адал-
дық, тапсырылған іске жоғары 
жауапкершілік, турашылдық 
сияқты адамгершілік, абзал 
асыл қасиеттер тән еді.

Ол кісі шын мәнісінде май-

«Нұр-Сұлтан қаласының Көлік және жол-
көлік инфрақұрылымын дамыту басқармасы» 
ММ-сі жоспарланған іс-шаралардың баста-
машысы ретінде 1-кезек «Р-2 көшесiнен К-1 
айналмалы көшесi бөлiгiнде арнайы трасса 
жолының құрылысы» жобасына, қоршаған 
ортаға тигізетін мүмкін әсері (ҚОҚБ) жайлы 
есеп жобасы бойынша ашық отырыс түрінде 
қоғамдық тыңдаулар өткізу туралы хабарлайды.

Қоғамдық тыңдаулардың өтетiн орны, 
күні және уақыты

Нұр-Сұлтан қаласы, Есіл ауданы, Тұран 
даңғылы, 7-үй.

5 қыркүйек, 2022 жыл, сағат 10:00-де (офлайн).
Конференция онлайн режимде өткiзiлетiн 

жағдайда Zoom платформасында келесi веб-
сайт бойынша кiруге болады: https://zoom.
us/j/5820097008?pwd=L1piMW5NTGdNTFZj
bmY4akZ1cmw0dz09

Жоспарланған іс-шара 
ұйымдастырушылары:

«Нұр-Сұлтан қаласының Көлік және жол-
көлік инфрақұрылымын дамыту басқармасы» 
ММ-сі, Нұр-Сұлтан қаласы, Есіл ауданы, Тұран 
даңғылы, 7-үй (+77711255470).

Жоспарланған іс-шаралар туралы қосым-
ша ақпаратты алуға болатын жоба әзірлеу
шілерінің байланыс мәліметтері: «Глобус» ЖК, 
Нұр-Сұлтан қаласы, Московская көш., 40-404 
(тел:+77011057202)

Бірыңғай экологиялық порталға сілтеме: 
https://ecoportal.kz/Public/PubHearings

Жобалық құжаттама электрондық нысанда 
орналастырылған жергілікті атқарушы органның 
интернет-ресурсының мекенжайы: https://www.
gov.kz/memleket/entities/nur-sultan-upr?lang=ru

Ескертулер мен ұсыныстар жазбаша немесе 
электронды түрде қабылданатын жергілікті 
атқарушы органның электрондық поштасы 
мен пошталық мекенжайы:

«Нұр-Сұлтан қаласының Қоршаған ортаны 
қорғау және табиғатты пайдалану басқарма-
сы» ММ-сі, 010000, Нұр-Сұлтан қ., Сарыарқа 
даңғылы, 13, 4-қабат; e-mail: uoosip@astana.
kz, 8 (7172) 55-75-08.

АБЫРОЙ АРҚАЛАҒАН АЗАМАТ
Елдің астанасы Есілдің жағасына көшіп келгенде, сол кездегі Ақмоланың 
қалыптасуына, әсіресе шаһар төрінде Бөгенбай батыр ескерткішінің бой 
көтеруіне бастама көтергендердің бірі – белгілі журналист, облыстық 
қазіргі «Арқа ажары» газетінде ұзақ жыл жемісті еңбек еткен жазушы 
Ілияс Қарағозин еді.

ҚОҒАМДЫҚ ТЫҢДАУЛАР ТУРАЛЫ ХАБАРЛАНДЫРУ

Нұр-Сұлтан қаласы бойынша 
Тексеру комиссиясы сыртқы 
мемлекеттік аудит органы 
болып табылады, оның негізгі 
міндеті жергілікті бюджет 
қаражатын, мемлекет пен ква-
зимемлекеттік сектор субъек
тілері активтерін басқару және 
пайдалану тиімділігін артты-
руға бағытталған.

Нұр-Сұлтан қаласы бойынша 
Тексеру комиссиясы жүктелген 
қызметтер мен міндеттерді 
орындауды Қазақстан Респу-
бликасының «Мемлекеттік 
аудит және қаржылық бақылау 
туралы» заңына сәйкес www.
rkastana.gov.kz сайтында ор-
наластырылған тиісті жылға 
арналған мемлекеттік аудит 
объектілерінің бекітілген тіз-
бесі негізінде жүзеге асырады.

2022 жылдың 2 тоқсанында 
елорда Тексеру комиссиясы 5 
аудиторлық іс-шара бойынша 
отырыс өткізді, онда 19 объект 
қамтылды, оның ішінде мем-
лекеттік органдар мен мекеме-
лерде – 13; квазимемлекеттік 
сектор объектілерінде – 6. Ау-
дитпен қамтылған қаражаттың 
жалпы сомасы 69 129,4 млн. 
теңгені құрады.

Аудиторлық іс-шаралардың 
қорытындысы бойынша жалпы 
сомасы 90 893,8 млн. теңгеге 
немесе аудитпен қамтылған 
қаражат көлеміне 131,5% 
бұзушылық анықталды, оның 
ішінде:

1) қаржылық бұзушылық 
– 60 427,9 млн. теңге, олар 
бюджетке өтелуге және/немесе 
құжаттарды сәйкестікке келтіру 
және/немесе жұмыстарды 
орындау арқылы қалпына 
келтірілуге тиіс;

2) бюджет қаражатын тиімсіз 
пайдалану – 4 971,5 млн. теңге;

3) тиімсіз жоспарлау – 
25 494,5 млн. теңге.

Бұдан басқа, аудит объек
тілерінің қызметінде 354 
рәсімдік бұзушылық және 147 
жүйелік кемшілік анықталды.

Бүгінде қаржылық бұзу
шылықтардан өтелуге тиіс 173,5 
млн. теңгеден 54,7 млн. теңге 
(31,5%) өтелді, 60 254,4 млн. 
теңгеден 22 369,1 млн. теңге 
(37,1%) қалпына келтірілді.

Аудит есепті кезеңде 
бұрынғысынша бюджет қа-
ражаты мен мемлекет ак-
тивтерінің тиімді пайдала-
нылуына, бухгалтерлік есеп пен 
қаржылық есептілікті жүргізуге, 
сондай-ақ бағдарламалық 
құжаттар көрсеткіштеріне 
сапалы қол жеткізу бойынша 
аудит объектілері тарапынан 
тиісті бақылаудың болмауы 
фактілеріне жол берілетінін 
көрсетті.

Мысалы, «Астана Inno
vations» АҚ-та (бұдан әрі – 
қоғам) жекелеген жобалардың 
тиімсіз іске асырылуы байқа-
лады. Мәселен, СӨСҚ-ның 8 
кіші жүйесінің (елорданың 
тыныс-тіршілігін кешенді 
қамтамасыз ету жүйесі) қазіргі 
уақытта қоғамда тек 1 кіші 
жүйе пайдаланылады, 1 кіші 
жүйе толық көлемде жұмыс 
істемейді, осыған байланысты 
жалпы құны 239,6 млн. теңге 
қоғамның активтері тиімсіз 
пайдаланылады. Сондай-ақ, 
2013 жылы 79,9 млн. тең-
геге 2 000 дана инженерлік 
терминал мен қоректендіру 
блогы сатып алынды. «Smart 
Building» жобасын іске асыру 
үшін теңге пайдаланылмады, 
сұраныстың болмауына бай-
ланысты оның құны 58,3 млн. 
теңгеге дейін құнсызданды.

Бағдарламалық құжаттар-
дың іске асырылуын талдау 
мен бағалау жекелеген көр-
сеткіштердің орындалмай-
тындығын көрсетті. Мысалы, 
«Еңбек» бағдарламасының 
бірінші бағытын «Еңбек» 
бағдарламасына қатысушылар-
ды техникалық және кәсіптік 
біліммен қамтамасыз ету» 
бөлігінде бағалау шеңберінде 
оқуды бітіргеннен кейін 12 
ай ішінде бітірушілерді жұ-
мысқа орналастыру бойынша 
көрсеткіштің орындалмағаны 
анықталды (жұмысқа орналас
тырылған түлектердің үлесі 
жоспар бойынша 94%-ды құра-
ды: 2019 жылы – 82,4%; 2020 
жылы – 82,4%; 2021 жылы 
– 60,5%), сондай-ақ маман-
дығы бойынша емес жұмысқа 
орналастыру жағдайлары бар. 
Сонымен қатар, Қазақстан 
Республикасының денсаулық 
сақтау саласын дамытудың 
2020-2025 жылдарға арналған 

мемлекеттік бағдарламасын 
бағалау кезінде медицина-
лық ұйымдардың жарақтан-
дырылуының жеткіліксіздік 
деңгейінің фактілері атап 
өтілді (мысалы, емханалар 
бойынша – №3 қалалық ем-
хана – 82,8%, №10 қалалық 
емхана – 86,8%, №8 қалалық 
емхана – 87,2%; ауруханалар 
бойынша – көпбейінді меди-
циналық орталығы – 72,8%, 
№2 қалалық көпбейінді ауру-
хана – 84,0%, №3 көпбейінді 
қалалық аурухана – 89,4%).

Нұр-Сұлтан қаласы бойын-
ша Тексеру комиссиясы 2021 
жылға арналған жергілікті 
бюджеттің шоғырландырылған 
қаржылық есептілігіне мемле-
кеттік аудит жүргізілгенін атап 
өту маңызды, оның нәтижелері 
бухгалтерлік есепті жүргізу 
және қаржылық есептілікті 
жасау бойынша жекелеген 
бұзушылықтар мен кемшіліктер 
аудит объектілерінде жүйе
лі түрде қайталанатынын 
көрсетті. Мысалы, мемлекет 
активтерін білім беруге не-
месе мемлекеттік қазыналық 
кәсіпорындардың жарғылық 
капиталын толықтыруға беруге 
30,5 млрд. теңге сомасында 
(Білім басқармасы – 14 425,4 
млн. теңге, Мәдениет басқар-
масы – 15 630,1 млн. теңге, 
Қоғамдық денсаулық сақтау 
басқармасы – 466,4 млн. теңге) 
қаржылық инвестициялардың 
есебі жүргізілмейді. Жекелеген 
әкімшілер жасау фактісі бо
йынша шаруашылық қызметтің 
операцияларын көрсетпеген. 
Мысалы, Көлік басқармасының 
балансында 8,6 млрд. теңгеге 
тасымалдаушылардың ли-
зингтік төлемдерді төлемеуі 
нәтижесінде «City Transportation 
System» ЖШС-пен талап ету 
құқықтарын беру шарттары 
бойынша дебиторлық бере-
шек көрсетілмеген, Құрылыс 
басқармасының балансында 
964,6 млн. теңгеге кредиттік 
шарттар бойынша сыйақылар 
бойынша берешек көрсетіл-
меген.

Аудиторлық іс-шаралар 
бөлінісінде барынша толық 
ақпарат Тексеру комиссиясы-
ның www.rkastana.gov.kz ресми 
сайтында орналастырылған.

Аудиторлық іс-шаралар 
барысында анықталған бұзу
шылықтар бойынша 2022 
жылдың 2 тоқсаны ішінде аудит 
объектілерін тәртіптік және 
әкімшілік жауапкершілікке 
тарту үшін сот және құқық 
қорғау органдарымен өзара 
іс-қимыл бойынша жұмыстар 
жүргізілді.

Осылайша, жіберілген 
бұзушылықтар үшін 31 лауа-
зымды тұлға тәртіптік жауап-
кершілікке тартылды. Уәкілетті 
органдарға және сотқа қарау 
және шешім қабылдау үшін 
42 факті бойынша әкімшілік 
материалдар жолданды, оларды 
қарау нәтижелері:

– 29 факті бойынша 1 332,4 
мың теңге сомаға айыппұл 
салынып, аудит объектісінің 
заңды тұлғалары мен лауазым-
ды тұлғалары жауапкершілікке 
тартылды;

– 9 факт бойынша әкімшілік 
іс қозғаудан бас тартылды;

– 4 факт бойынша әкімшілік 
іс жүргізу қарау сатысында.

Сондай-ақ, қылмыстық 
құқық бұзушылық құрамы 
белгілерінің болуына байла
нысты процестік шешімді қарау 
және қабылдау үшін Нұр-Сұлтан 
қаласының прокуратурасына 
2 материал жіберілді.

Сонымен қатар, есепті ке-
зеңде Нұр-Сұлтан қаласының 
әкіміне, жергілікті атқарушы 
органдарға және аудит объек-
тілеріне жұмыста анықталған 
бұзушылықтар мен кемшілік-
терді жою үшін 71 тапсырма 
мен 28 ұсыным жіберілді.

Елорданың Тексеру комис-
сиясы тұрақты негізде бюджет 
қаражаты мен мемлекет ак-
тивтерін басқару және пай-
далану тиімділігін талдау, 
бағалау, тексеру, қаржылық 
тәртіпті нығайту, анықталған 
кемшіліктер мен тәуекелдерді 
басқару жөніндегі ұсыныстар 
негізінде пәрменді ұсынымдар 
беру арқылы заңнама нор-
маларын бұзудың алдын алу 
және оларды азайту жөніндегі 
жұмысты жүзеге асыруда.

«Нұр-Сұлтан қаласы
бойынша Тексеру 
комиссиясы» ММ

НҰР-СҰЛТАН ҚАЛАСЫ БОЙЫНША 
ТЕКСЕРУ КОМИССИЯСЫ ҚЫЗМЕТІНІҢ 
2022 ЖЫЛДЫҢ 2 ТОҚСАНДАҒЫ 
ҚОРЫТЫНДЫЛАРЫ

талман журналист, өз ісінің 
хас шебері ретінде танылды. 
Әсіресе, Ақмола өңірінің, оның 
ішінде қазіргі астанамыздың 
тарихына, тыныс-тіршілігіне 
қатысты публицистикалық 
шығармалар мен мақалаларды 
өндіре жазып, қалың оқырман-
ның көңілінен шығатын.

«Тұнық бұлақтан бастау 
алған өзен ұзақ ағады» дейді 
халық даналығы. Ілияс ағамыз 
өсіп-өнген, тамыры тереңнен 
бастау алатын мәуелі бәйте-
ректің жемісі екен. Әкесі Әшім 
ақсақал бүкіл Ереймен жұрты 
сыйлайтын абыз қария болған 
еді.

Бекзат болмыс, салиқалы 
сымбат, тізгінделіп түзілген ой 

мен әрекеттің еркіндігі Ілекең 
сынды алғыр, зейіні зерек, 
бойына қазақи рухы сіңген 
азаматты көп қатарластарынан 
оқшаулап тұратын. Жасы үлкен 
болса да, сөз кезегі келмесе, 
сабыр сақтаудың үлгісін көр-
сетіп отыратын.

Бүгінде кейде әртүрлі жастағы 
адамдардың бір-біріне дөрекілі-
гін байқаймыз. Кейбіреуі тіпті 
амандық-саулық сұрасудың 
қарапайым үлгісін ұмытып 
бара жатқандай. Бұл үрдіс күн-
нен-күнге қоғамымыздағы 
жағдайды одан әрі күрделен-
діріп жатады. Мәселен, дөрекі 
сөйлеу, өрескел шыққан бей-
әдеп сөздердің соңы өкінішті 
жағдайларға ұрындырары да 

сөзсіз. Бұл орайда Ілияс ағамыз 
тағы да еске түседі. Адамдарға 
деген қарым-қатынасындағы 
сыпайылығын есімізге аламыз. 
Жасы кішілермен «қалқам» деп 
сөйлесуші еді. Ол кісі сөзінде тұра 
алатын мықты азамат болатын.

Қазақ – ежелден өмірден 
өткен бабаларын құрметтеген 
халық. Ата-бабаға құрмет – 
елдік қасиет, ділдік қасиет, 
отбасы, әулет құндылығы. Адам 
өмірінде де, өмірден өткенде 
де бірдей құрметтеледі. Бұл – 
қарым- қатынастағы мүлтіксіз 
қағида. Ілияс ағамыз марқұм 
бабаларымыздың ерлігін жа-
дымызда ұстап, оларға тағзым 
етуді жазып кетті.

Қазақшылығы мол, мейірім
ді, қайырымды, кеңпейілді 
адам ретінде мәңгі есімізде 
қалған ағамыздың әр әңгімесі 
тарихи-танымдық бағытта бо-
латын. Сол кісіден үлгі алған, 
ақыл-кеңесін тыңдаған жастар 
қазіргі кезде республикамыздың 
барлық аймағында қызмет етуде. 
Олар, сөз жоқ, ары таза, болмы-
сы бөлек, абыройы асқақ азамат 
Ілияс Әшімұлына қарап бойын 
да, ойын да түзейтіні жасырын 
емес. Ол кісінің Отанымыздың 
журналистика саласының іргелі 
мәселелерін зерттеуде де еңбегі 
ерекше болды.

Ағамыздың жан жадыратар, 
көңіліңнің хошын келтірер 
игі істері әлі талай айтылар 
және жазылар. Асыл азаматтың 
бойындағы адамгершілікті, 
жүрегіндегі имандылықты, 
салмақтылықты, сыпайылықты, 
сабырлықты жоғары бағалаймыз 
және ешқашан ұмытпаймыз.

Ілекең дүниеге адам болып 
келіп, адами бітім-болмысына 
кір жұқтырмай, тұлғалы асқақ 
кейпімен дүниеден өтті. Жақсы 
адам деген аты қалды.

Талғатбек ЖАНАЙДАРҰЛЫ

ГАЗЕТІНЕ 
2022 ЖЫЛҒА ЖАЗЫЛУ 
ЖҮРІП ЖАТЫР!
*ГАЗЕТІМІЗДІ «ҚАЗПОШТА» АКЦИОНЕРЛІК ҚОҒАМЫНЫҢ 

БӨЛІМШЕЛЕРІНДЕ, СОНДАЙ-АҚ, «АСТАНА АҚШАМЫ» 

ГАЗЕТІ РЕДАКЦИЯСЫНА (Достық көшесі 13, 

“Нұрсая-2" ТК) КЕЛІП ЖАЗДЫРЫП АЛУҒА БОЛАДЫ.

